
				এই পাতাটির মুদ্রণ সংশোধন করা প্রয়োজন। 
জীবন স্মৃতি। ኪ?”S»
কলেজে গণিত ও ব্যবস্থাশাস্ত্রের অধ্যাপকতা করিতেছেন। প্রথম পৌত্র ভূমিষ্ঠ হইলে বন্দ্যোপাধ্যায় মহাশয়ের মাতৃদেবী বলেন, যে পুত্র না হইয়া কন্যা হইলে বেশ হইত-তাহা হইলে মনকে প্রবোধ দেওয়া যাইত যে প্রথম কন্যাটি ফিরিয়া আসিয়াছে। মুসিঁদাবাদের নবাব নাজিমের নিকট বন্দ্যোপাধ্যায় মহাশয় যে ঘড়ি ও চেন উপহার পাইয়াছিলেন, তাহা দিয়া হারাণবাবুর “মুখ-দেখা” হয়। ১৮৬৯ সালে নবমী পূজার দিবস, সার গুরুদাসের দ্বিতীয় পুত্র শ্রীযুক্ত শরৎচন্দ্র বন্দ্যোপাধ্যায় ভূমিষ্ঠ হন। এম-এ-বি-এল হইবার কিছু পরে তিনি হাইকোটে ওকালতি করেন ও ডি-এল পরীক্ষায় উত্তীর্ণ হন। সম্প্রতি তিনি ভারত গভমেণ্টের ব্যবস্থা বিভাগের সহকারী সম্পাদকের কার্য্য করিয়া প্রতিষ্ঠা লাভ করিয়াছেন ও “রায় বাহাদুর” উপাধিতে ভূষিত হইয়াছেন।
অনুকুল ভাগ্য কিরূপে সাফল্যলাভের সহায় হয়, সার গুরুদাস তাহার উদাহরণ স্বরূপ বলেন যে, বহরমপুরে এক সিভিলিয়ান জয়েণ্ট ম্যাজিষ্ট্রেটের এজলাসে, হাকিমকে “ত্রিশূল” কি তাহা অপরে বুঝাইতে অসমর্থ হওয়াতে, বন্দ্যোপাধ্যায় মহাশয় বলিয়াছিলেন, “It is like the Greek letter PSI' Rex affects shri starts afss উকিল দেখিয়া সাহেব বিস্মিত হইলেন এবং তদবধি তিনি সার গুরুদাসকে যথেষ্ট সম্মান প্রদৰ্শন করিতেন।
সার গুরুদাস বলেন যে কাহাকেও তিল মাত্র ক্লেশ দিয়াছেন এরূপ মনে হইলে, যতক্ষণ না সেই ব্যক্তির খেদ অপসারণে সমর্থ হন, ততক্ষণ তঁহাকে ছট্ফট্ করিতে হয়। গৌরসুন্দর চৌধুৰী নামক এক জমিদার তাহার মৰুেল ছিলেন। সিভিলিয়ান হানকি (H. Hankey) সাহেবের এজলাসে গৌরসুন্দরের এক গুরুত্তর মকদ্দমা হয়। হানকি

